ՀԻՄՆԱՎՈՐՈՒՄ
«Հայաստանի Հանրապետության կառավարության լիազորած պեական կառավարման մարմիններ ճանաչելու մասին» Հայաստանի Հանրապետության կառավարության որոշման նախագծի

1. Իրավական ակտի անհրաժեշտությունը (նպատակը). «Հայաստանի Հանրապետության կառավարության լիազորած պեական կառավարման մարմիններ ճանաչելու մասին» Հայաստանի Հանրապետության կառավարության որոշման նախագծի ընդունումը պայմանավորված է «Թմրամիջոցների և հոգեմետ (հոգեներգործուն) նյութերի մասին» Հայաստանի Հանրապետության օրենքով սահմանված պարտավորությունների կատարումն ապահովելու համար լիազորած պետական կառավարման մարմիններ ճանաչելու անհրաժեշտությամբ: 
2. Ընթացիկ իրավիճակը և խնդիրները. Հայաստանի Հանրապետության օրենսդրությամբ սահմանված չէ թմրամիջոցների, հոգեմետ (հոգեներգործուն) նյութերի և դրանց պրեկուրսորների շրջանառության և ապօրինի շրջանառության կանխարգելման վերահսկողության իրականացման Հայաստանի Հանրապետության կառավարության լիազորած մարմինը:  Միևնույն ժամանակ, հարկ է նշել, որ մինչ օրս Հայաստանի Հանրապետության կառավարության կողմից որևէ պետական մարմնի թմրամիջոցների, հոգեմետ (հոգեներգործուն) նյութերի և  դրանց պրեկուրսորների արտահանումը և ներմուծումն իրականացնելու հավաստագրեր տալու լիազորություն չի տրվել, ուստի առկա օրենսդրական բացը վերացնելու նպատակով, և հաշվի առնելով, որ թմրամիջոցները և հոգեմետ (հոգեներգործուն) նյութերն, ըստ էության հանդիսանում են դեղ կամ դեղանյութ և ներմուծման կամ արտահանման թույլտվություն տալիս գնահատվելու է դրանց բուժման, ախտորոշման, կանխարգելման, անզգայացման, oրգանիզմի ֆունկցիաների վրա ազդեցությունը և արդյունավետությունը, Հայաստանի Հանրապետությունում դրանց գրանցված լինելու փաստը, ինչպես նաև նկատի ունենալով, որ համաձայն <<Դեղերի մասին>> ՀՀ օրենքի 10-րդ հոդվածի հիման վրա ընդունված ՀՀ կառավարության 2000 թվականի սեպտեմբերի 20-ի N 581 որոշմամբ հաստատված կարգի 5-րդ կետի դեղերի ներմուծման և արտահանման հավաստագրերը տրամադրվում են ՀՀ առողջապահության նախարարության կողմից, առաջարկում ենք <<Թմրամիջոցների և հոգեմետ (հոգեներգործուն) նյութերի մասին>> ՀՀ օրենքի 17-րդ հոդվածով  թմրադեղերի և հոգեմետ դեղերի ներմուծման և արտահանման պետական լիազոր մարմին առաջարկում ենք ճանաչել ՀՀ առողջապահության նախարարությանը:
3. Կարգավորման նպատակը և բնույթը. Նախագծի ընդունմամբ Հայաստանի Հանրապետության կառավարության կողմից կսահմանվեն «Թմրամիջոցների և հոգեմետ (հոգեներգործուն) նյութերի մասին» Հայաստանի Հանրապետության օրենքի դրույթներից բխող լիազոր մարմինները: 
4. Նախագծի մշակման գործընթացում ներգրավված ինստիտուտները և անձինք. Հայաստանի Հանրապետության առողջապահության նախարարության աշխատակազմի իրավաբանական վարչություն:
Տ Ե Ղ Ե Կ Ա Ն Ք
«Հայաստանի Հանրապետության կառավարության լիազորած պետական կառավարման մարմին ճանաչելու մասին» Հայաստանի Հանրապետության կառավարության որոշման նախագծի առնչությամբ ընդուվելիք այլ նորմատիվ իրավական ակտերի ընդունման կամ դրանց ընդունման անհրաժեշտության բացակայության մասին

       «Հայաստանի Հանրապետության կառավարության լիազորած պետական կառավարման մարմիններ ճանաչելու մասին» Հայաստանի Հանրապետության կառավարության որոշման նախագծի ընդունման առնչությամբ այլ նորմատիվ իրավական ակտերի ընդունման անհրաժեշտություն չի առաջանա:
ՏԵՂԵԿԱՆՔ
«Հայաստանի Հանրապետության կառավարության լիազորած պետական կառավարման մարմին ճանաչելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների և նվազեցումների մասին

       «Հայաստանի Հանրապետության կառավարության լիազորած պետական կառավարման մարմիններ ճանաչելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն սպասվում:

